
Qalxanabənzər vəzi xərçəngi (QVX) zamanı şiş 

toxumasının inkişaf və metastazvermə 

mexanizmlərində sitokinlərin mühüm rolu olduğu  

aşkarlanmışdır. Bu xəstələrdə sitokinlərin təyini 

xəstəliyin monitorinqinin aparılmasında, müalicə 

taktikasının effektivliyinin qiymətləndirilməsində 

praktik əhəmiyyət kəsb edə bilər.  

Hal-hazırki tədqiqat işinin məqsədi papilyar QVX 

olan xəstələrin qan serumunda TNF- ə İL-6 

sitokinlərinin qatılıqlarının öyrənilməsidir. Tədqiqatın  

materiallarına Azərbaycan Tibb Universitetinin 

Onkoloji Klinikasında müayinə olunmuş və müalicə 

almış 28 nəfər papillyar QVX  diaqnozlu xəstənin və 

14 nəfər praktiki sağlam şəxsin qan nümunələri 

daxildir. TNF- ə İL-6 sitokinlərinin qatılığı "Vec¬tor 

Best" firmasına məxsus reaktiv dəstinin kö¬məyi ilə 

immunoferment metodu  ilə analiz edilmişdir. 

Alınmış nəticələrdən məlum olur ki, TNF- -nın 

qatılığı QVX olan xəstələrin I və II mərhələsində 1,5 

dəfə, III və IV mərhələsində 1,9 dəfə kontrol qrupu 

göstəricilərinə nisbətən artır. İL-6-nın qatılığında da 

əhəmiyyətli artma müəyyən edilir, belə ki, onun 

qatılığı  QVX xəstələrinin I və II mərhələsində 1,4 

dəfə, III və IV mərhələsində 1,7 dəfə kontrol 

göstəricilərinə nisbətən yüksəkdir. Nəticələrdən 

göründüyü kimi,  İL-6 və TNF- -nın qatılığı III və IV 

mərhələdə I və II mərhələdəki xəstələrin göstəriciləri 

ilə müqayisədə daha çox artır. TNF- ə İL-6 

sitokinlərinin qatılığı neoplaziyanın yayılma dərəcəsi 

ilə korrelyasiya təşkil edib, III və IV mərhələdə  

maksimuma çata bilər. Öyrənilən hər iki 

sitokin¬kanserogenezin induktoru olub, şiş 

toxumasnın sürətli böyüməsini stimulə edir. 

Beləliklə, QVX olan xəstələrin qan serumunda İL-6 

və TNF- -nın öyrənilməsi şişin  metastazvermə 

qabiliyyətini vaxtında aşkar etməyə imkan verə bilər. 

